
Ղեկավարվելով <<Զինապարտության մասին>> Հայաստանի Հանրապետության օրենքի 16-րդ հոդվածի  2-րդ կետով`  Հայաստանի Հանրապետության կառավարությունը  որոշում  է.

1. Արաբական Միացյալ Էմիրությունների Աբու Դաբիի Մասդարի գիտության և տեխնոլոգիայի ինստիտուտի ասպիրանտուրայում ուսանելու կապակցությամբ, մինչև 2017 թվականի ձմեռային զորակոչ, պարտադիր զինվորական ծառայության զորակոչից տալ տարկետում`

1) Հենրիկ Կարենի Մելքոնյանին (ծնվ.՝ 1988 թվականի հուլիսի 30-ին, բնակության վայրը` քաղ. Երևան, Մուրացանի փող., 113/1 շ., բն. 8).
2) Աշոտ Ռոբերտի Մնացականյանին (ծնվ.՝ 1987 թվականի հուլիսի 3-ին, բնակության վայրը` քաղ. Երևան, Ամիրյան փող., 20 շ., բն. 19).
3) Ռաֆաէլ Սերգեյի Հարությունյանին (ծնվ.՝ 1989 թվականի մայիսի 18-ին, բնակության վայրը`  քաղ. Երևան, Իսրայելյան փող., 37 շ., բն. 18):
ՀՀ կրթության և  գիտության նախարար՝ 

Ա.Աշոտյան
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ

1. Ընթացիկ իրավիճակը և խնդիրները

ՀՀ կրթության և գիտության նախարարություն են դիմել 2011 թվականին Արաբական Միացյալ Էմիրությունների Աբու Դաբիի Մասդարի գիտության և տեխնոլոգիայի ինստիտուտի կողմից տրամադրված կրթաթոշակային ծրագրով մագիստրոսական կրթություն ստացած ՀՀ քաղաքացիներ Աշոտ Ռոբերտի Մնացականյանը, Հենրիկ Կարենի Մելքոնյանը և Ռաֆաէլ Սերգեյի Հարությունյանը` նույն կրթաթոշակային ծրագրով նույն ուսումնական հաստատության ասպիրանտուրայում ուսումը շարունակելու համար, <<Զինապարտության մասին>> ՀՀ օրենքի 16-րդ հոդվածի 2-րդ մասին համապատասխան, պարտադիր զինվորական ծառայության զորակոչից իրենց տրված տարկետման ժամկետը երկարաձգելու խնդրանքով: Վերոնշյալ քաղաքացիներին ՀՀ կառավարության 2011 թվականի հուլիսի 28-ի N 1035-Ա որոշմամբ տրվել է տարկետում` մինչև 2013 թվականի աշնանային զորակոչ: Ասպիրանտուրայում նրանց ուսումնառությունը կշարունակվի մինչև 2017 թվականի սեպտեմբեր ամիսը:

2. Անհրաժեշտությունը 

Որոշման նախագծի ընդունման անհրաժեշտությունը պայմանավորված է նրանով, որ վերոնշյալ քաղաքացիներին հնարավորություն կընձեռվի ավարտելու ուսումնառությունը, այնուհետև` ներկայանալու զինվորական ծառայության: 

3. Ակնկալվող արդյունքը

Որոշման նախագծի ընդունումը Աշոտ Ռոբերտի Մնացականյանին, Հենրիկ Կարենի Մելքոնյանին և Ռաֆաէլ Սերգեյի Հարությունյանին  հնարավորություն կընձեռի ավարտելու հետբուհական կրթությունը, որից հետո նրանք կկարողանան ստացած գիտելիքները ներդնել Հայաստանի Հանրապետությունում:
ԱՄՓՈՓԱԹԵՐԹ
<<ՀՀ մի շարք քաղաքացիների պարտադիր զինվորական ծառայության զորակոչից տարկետում տալու մասին>>  ՀՀ կառավարության որոշման նախագծի վերաբերյալ  ՀՀ Նախագահի աշխատակազմի, ՀՀ պաշտպանության և ՀՀ արդարադատության  նախարարությունների կողմից արված դիտողությունների և առաջարկությունների մասին
	Նախարարության
անվանումը
	Դիտողություններ և
առաջարկություններ
	Նշումներ կատարման վերաբերյալ

	ՀՀ պաշտպանության նախարարություն
	Որոշման նախագծի ընդունումը նպատակահարմար չէ:
	

	ՀՀ արդարադատության նախարարություն
	Դիտողություններ և
առաջարկություններ չկան:
	

	ՀՀ Նախագահի աշխատակազմ
	Դիտողություններ և
առաջարկություններ չկան:
	

























































































































































